
Макалада областтагы жана республикадагы мектеп-

тик билим берүүнүн азыркы абалынын шартында физика бо-

юнча окуучулардын билимин көзөмөлдөө маселелери каралат. 

Физика сабагында топтук тестирлөө аркылуу окуучулардын 

таанып билүү активдүүлүгүн жогорулатуунун оригиналдуу 

формасы сунушталууда. Студенттердин когнитивдик актив-

дүүлүгүн баалоо аркылуу топтук тестирлөөнүн билим сапа-

тына тийгизген таасири жөнүндө маселелер каралат. Оку-

туучу тарабынан берилген суроолорго жооп берүү менен сту-

денттер окуу материалынын негизги идеясын бөлүп көрсө-

түүгө үйрөнүшөт; билимди колдонуу менен, алар белгилүү бир 

көндүмдөрдү алышат. Билимди жана көндүмдөрдү текшерүү 

окуучулардын когнитивдик жөндөмдүүлүктөрүн өнүктүрүүгө 

мүмкүндүк берет: кабыл алуу, көңүл буруу, эс тутум, ой жү-

гүртүү, сүйлөө. 

Негизги сөздөр: окутуу, билимди көзөмөлдөө, тесттер, 

топтук тестирлөө, сапатын жогорулатуу. 

В статье рассмотрены проблемы контроля знаний, уча-

щихся по физике в условиях современного состояния 

школьного образования в регионе и республике. Предложена 

оригинальная форма активизации познавательной 

деятельности учащихся через групповое тестирование на 

уроках физики. Рассмотрены вопросы влияния группового 

тестирования на качество знаний через оценивание 

познавательной активности учащихся. Помимо 

управленческой функции, проверка знаний и навыков имеет 

обучающую функцию. В частности, уточняется и систе-

матизируется при проверке знаний учащихся. Отвечая на 

вопросы, поставленные учителем, учащиеся учатся выделять 

главное, главную мысль учебного материала; применяя знания, 

они приобретают определенные навыки. Проверка знаний и 

умений позволяет развивать познавательные способности 

учащихся: восприятие, внимание, память, мышление, речь.  

Ключевые слова: обучение, контроль знаний, тесты, 

групповое тестирование, повышение качества. 

The article deals with the problems of control of students' 

knowledge in physics in the conditions of the current state of 

school education in the region and the republic. An original form 

of enhancing the cognitive activity of students through group 

testing in physics lessons is proposed. The issues of the influence of 

group testing on the quality of knowledge through the assessment 

of students' cognitive activity are considered. Answering the 

questions posed by the teacher, students learn to single out the 

main, main idea of the educational material; applying knowledge, 

they acquire certain skills. Testing knowledge and skills allows you 

to develop the cognitive abilities of students: perception, attention, 

memory, thinking, speech. 

Key words: training, knowledge control, tests, group testing, 

quality improvement. 

Билим берүүдө ар дайым талкууланып келген 

маселе – билимдин сапаты. Окуучулардын билими-

нин сапатын текшерүүнүн усулдарына башкача айт-

канда формаларына карап кандай билимге ээ болуп 

жатканын көрүүгө болот. Эгерде окуучулардын би-

лиминин сапаты биз күткөндөй болбой жатса, анда 

окутуу формасын өзгөртүп же жаш курактык өзгөчө-

лүгүн эске алып ошону менен бирге сабактын 

темасына байланыштуу методдорду пайдалансак 

максатка ылайыктуу болот. Андан кийин 

окуучулардын билимин текшерүүнүн усулдарын ар 

бир темага же сабака жараша тандап алсак болот. 

Окуучулардын ошол сабака кызыгуусу, актив-

дүү ой жүгүртүп иш алып баруусу, аларга мотивация 

берүү жана алар өзүн өзү баалай ала турган иш ара-

кеттерди аткарышыбыз зарыл. Окуучулар кандай 

гана учур болбосун ошол кырдаалга ылайыкташып 

кете алыш керек. Ошондуктан, бул маселени ишке 

ашырууда, жалпы билим берүүчү мектептерде 

физика предмети боюнча түзүлгөн программаларда 

негизги түшүнүктөрдү калыптандырууда анын 

натыйжаларын баалоо эске алынган. Бул максатты 

ишке ашыруунун ыкмаларынын бири болгон 

окутуунун натыйжаларын текшерүүнүн айрым 

усулдарына токтололу. 

Билимди жекече эсепке алуу. Бул метод негизи-

нен ар бир сабакта колдонулат. Мугалим тема 

боюнча окуучуларга суроо берет ал эми окуучулар 

ал суроого жооп берет. Эгерде туура эмес жооп 

берсе, окуучуга башка суроо берип убакытты созуп 

отуурунун кажети жок. Ошол берилген суроону өзү 

мугалим айтып берип түшүндүрүп кетет. Андан 

кийин башка окуучуга суроо берип сабакты улантып 

кетет. Бирок мугалим сабака кирерден мурда 

эмнелерди айта тургандыгын, кайсы суроолорду бере 

тургандыгын тактап алышы керек. Негизинен суроо 

жооп иретинде болот. 

Мисалы:  

1. Төмөнкү грек тамгаларды ирети менен айтып 

бер?   

γ-гамма, δ-дельта, β-бета, α-альфа, 

Жообу: α, β, γ, δ.  

2. Кинетикалык энергиянын бирдиги? 

Жообу: Джоуль 

3. «Физика» термини гректин кайсы сөзүнөн алын-

ган? 

Жообу: фюзис 

4. Механика канча бөлүмдөн турат? 

Жообу: 3 

5. Эркин түшүүнүн ылдамдануусу канчага барабар? 

Жообу: 9,8м\𝑐2 

6. Абсолюттук температуранын бирдиги кандай? 

Жообу: Кельвин 

7. Басым чондугун ченей турган бирдик. 

Жообу: Паскаль 

8. Термометр куралы менен кайсы чондукту өлчөй 

алабыз? 

Жообу: температура 

9. «Нерсеге башка нерселер аракет этпесе, же ал 

аракеттер бири-бирин компенсациялап турушса, 

анда ал нерсе тынч абалда же бир калыпта түз 

сызыктуу кыймылда болот» -кайсы закон жөнүндө 

сөз болуп жатат? 

Жообу: Ньютондун 1-закону 

10. Бир мезгил ичинде термелүү таралып жеткен 

аралык … деп аталат. 

Жообу: толкун узундугу. 

«Мээге чабуул» деп бул ыкманы оюн катарыда 

бардык предметтик сабактарда колдонуп жүрөбүз. 

Биз 7-класс үчүн окуучулардын билимин текшерүү 

үчүн колдонуп көрсөк болот. Убакытты үнөмдөйт. 

Окуучуларды эки тайпага бөлүп алсак жакшы болот. 

Бири бирин уга билүүгө, өз ара пикир алышууга 

үйрөтөт десекда болот. Мугалим алдын ала 

суроолорду тактап, даярдап алышы зарыл.Мисалы: 

Мугалим ар бир тайпага кезек кезеги менен 

кандайдыр бир физикалык чондукту айтат, ал эми 

тайпа анын бирдигин аташат. 
Таблица 1 

1-тайпа  2-тайпа  

Суроо Жооп Суроо Жооп 

Масса 

Узундук 

Көлөм 

Ылдамдык 

Басым 

Ток күчү 

кг 

м 

м3 

м\c 

Па 

А 

Убакыт 

Температура 

Күч 

Жумуш 

Кубаттулук 

Чыналуу 

с 
0С(К) 

Н 

Дж 

Вт 

В 

 

Сабакта окуучулардын билимин текшерүүдө 

кызыктуу оюндар колдонсо да жакшы болот. Бир 

тарабынан кызыктуу ал эми экинчи тарабынан 

логикасында өстүрөт окучуулардын. Бул албетте 

мугалимдин чеберчилигинен көз каранды. Бирок 

белгилей кетчү нерсе физика так илим болгондуктан 

негизги материалдан чыкпай алып кетүү керек. Эки 

үч түрлүү оюн аркылуу сабакты текшерүү усулун 

карап көрөлүү. 

«Бочкадагы суроо» Алдын ала мугалим суроо-

лорду даярдап кичинекей жасалган бочкага салып 

койот. Окуучулар кезектешип келип бочкадан бүк-

төлгөн кагазды алып чыгат жана анын ичиндеги су-

роону окуйт. Андан соң жооп берет. Жооп бере 

албай калса башка окуучу жооп берип улантышат. 

1. Эмне үчүн гүлдөрдүн жыты алыстан эле 

буркурап турат? 

Жообу: молекулалар чон аралыктарга чон ыл-

дамдыктар менен кыймылдашат, диффузия кубулу-

шу. 

2. Эмне үчүн ысык сууда муздак сууга караган-

да кант бат ээрийт? 

Жообу: ысык суунун молекулалары тез кый-

мылда болушат, диффузия кубулушу. 

3. Автобус ордунан тез козголгондо жүргүнчү-

лөр кайсы тарапка умтулушат? Эмне үчүн? 

Жообу: артка, инерция законуна ылайык.  

4. Жээкте турган кайыктан бала жээкке карай 

секиргенде кандай кубулуш байкалат? 

Жообу: кайык артка жылат, реактивдүү 

кыймыл. 

5. Кайсы сууда сүзүү женилирээк болот: көлдө-

бү же бассейиндеби? 

Жообу: көлдө, себеби анын тыгыздыгы чон, де-

мек көтөрүү күчү дагы чон. 

6. Ташты суунун ичинде көтөргөн женилби же 

кургактыктабы? 

Жообу: албетте сууда, архимед күчү. 

7. Эмне үчүн муздак бөлмөдө биринчи бутубуз 

үшүй баштайт? 

Жообу: себеби, муздак аба төмөндө болот, кон-

векция кубулушу. 

8. Кандай жол менен мончодон ысык жана муз-

дак суунун түтүктөрүн аныктай алабыз (кармабай ту-

руп)? 

Жообу: муздак суунун түтүгүндө суунун тамчы-

лары жайгашкан болот. 

9. Эмне үчүн жертаманга (пол) төгүлгөн суу, 

ошондой эле өлчөмдөгү сууга караганда бат буула-

нат? 

Жообу: аянттын канчалык чон болушу буула-

нуунун ылдамдыгын тездетет. 

10. Эмне үчүн муздак абадан жылуу бөлмөгө 

киргенде көз айнек бууланып кетет? 

Жообу: бөлмөдөгү суу буулары суюктукка ай-

ланып баштайт. 

 

«Үзүлгөндү ула…» Мында окуучуларды эки тай-

пага бөлүп алып уюштурат. Эки тайпага 10 дон 

суроо берилет. Ал эми суроо эреженин бир бөлүгү 

же кандайдыр бир термин түрүндө болуп калышы 

мүмкүн, ал эми окуучулар аны улап, толуктап, 

билгендерин айтышы керек.  

1-тайпага суроолор: 

1. Нерсе кыймылдаганда артында калган из 

…(траектория) 

2. Атмосфера бул-… (Жердин аба катмары) 

3. Бир саатта канча минута бар? (60) 

4. Кайсынысы чоң: тонна же центнер? (тонна) 

5. Бир нерсенин экинчи бир нерсеге болгон 

таасири (өз ара аракеттешүү) 

6. 1м3 көлөмдө …литр бар. (1000л) 

7. Барометр бул-… (атмосфера басымын өлчө-

чү курал) 

8. Нерсеге ылдамдануу берүүчү себеп… (күч) 

9. Убакыт бирдиги ичинде аткарылган жумуш 

… (кубаттуулук) 

10. Вектордук чондук деген … (саны менен 

кошо багыты да аныкталган чондук) 

2-тайпага суроолор: 

1. Ылдамдыктын өзгөрүү тездиги (ылдамдануу) 

2. Суюктукка матырылган нерсеге аракет эткен 

күч (Архимед күчү) 

3. Сүрүлүү күчүнүн багыты кандай? (кыймылга 

карама-каршы) 

4. Бир минутада секунда бар (60) 

5. Кайсынысы чон: 1см 1 дм? (см) 

6. Траекториянын узундугу (өтүлгөн жол) 

7. Бир Кн до канча Ньютон бар? (1000) 

8. Термометр-бул (температураны өлчөчү 

курал) 

9. Нерсенин инерттүүлүгүн мүнөздөөчү чондук 

(масса) 

10.  Убакыт бирдиги ичинде өтүлгөн жол (ыл-

дамдык)  

«Талаштан тактык жаралат». Мындада окуу-

чуларды эки топко бөлүп алабыз. Ар бир топдо белги 

берүүчү эки карточка болот. Алардын бири кызыл, 

экинчиси жашыл түстө. Мугалим топторго кезек-ке-

зеги менен маалыматтарды, бүтүмдөрдү берип жат-

канда, эгерде макул болушса «ооба» деген мүнөздө 

жашыл карточканы, ал эми айтылган ой менен макул 

болушпаса «жок» деген мүнөздө кызыл карточканы 

көрсөтүшөт. Окуучулар берилген тапшырмаларга ко-

шумча суроолорду, сөздөрдү айтышпайт. Тек гана 

карточкалар менен иштешет. Алдын ала ушул тема-

ларга даярданып келгиле, суроолор ошол темалардан 

алынат деп эскертип койсода болот. 11-класска 

түзүлгөн. 

1. Птоломей ааламдын борборунда күн турат 

деген теманы түзгөн. (Жок) 

2. Аалам-бул тегерегинде планеталар айланып 

жүрүүчү күн системасы. (Жок) 

3. Жердин шар формада экенин биринчи Пифа-

гор айткан. (Ооба) 

4. Николай Коперник Птолемей тарабынан су-

нушталган ааламдын моделин далилдеген. (Жок) 

5. Инерция законун Ньютондун 1-закону деп 

билсек болобу. (Ооба) 

6. Механикалык жумуштун бирдиги-Ватт. 

(Жок) 

7. Газдын басымы Т тамгасы менен 

белгиленет. (Жок) 

8. Диффузия кубулушу катуу заттарга караган-

да газдарда тез жрөт. (Ооба) 

9. Марс-Жер группасындагы планета. (Ооба) 

10. Күнгө эн жакын планета- Венара. (Жок) 

11. Жалгыз Жер гана жандоочуларга ээ. (Жок) 

12. Уран Жер тибиндеги планеталардын бири 

болуп саналат. (Жок) 

13. Убакыт ичинде аткарылган жумуш 

кубаттуулук деп аталат. (Ооба) 

14. Ток күчүн амперметр деген курал менен 

ченелет. (Ооба) 

15. Ай Жердин табигый спутниги. (Ооба) 

16. Гигант планеталардын арасынан Сатурндун 

гана шакекчелери бар. (Жок) 

17. Күн системасындагы эн чон планета бул -

Юпитер. (Ооба) 

18. Күн системасындагы эн кичине планета 

Меркурий. (Жок) 

19. Плутон – Күндөн эн алыс турган планета. 

(Ооба) 

20. Күн бизге жакын жылдыз. (Ооба) 

Азыркы убакта окуучулардын, студенттердин 

билимин текшерүүдө тест методу кенири жайылган. 

Башкача айтканда заманбап билимди текшерүү десек 

да болот. Убакытты да үнөмдөйбүз, окуучулардын 

жекече иштөөсүнө да шарт түзүлөт. Мугалимдергеда 

ынгайлуу. Физика боюнча окуучулардын билимин 

текшерүүгө тест түзүп көрсөк 7-класс үчүн. 

1. Механиканын канча бөлүмү бар? 

a) 4  

b) 3 

c) 2 

d) 1 

2. Физиканын нерсенин кыймылын, өз ара ара-

кеттерин, тен салмактуулук абалын үйрөтүүү бөлүм. 

a) механика 

b) динамика 

c) оптика 

d) статика 

3. Нерсе кыймылга келгендеги сызык эмне деп 

аталат? 

a) которулуш 

b) кыймылдын траекториясы 

c) жол 

d) чекит 

4. Өтүлгөн жол деп эмнени айтабыз? 

a) нерсенин кыймылга келген сызыгы. 

b) Убакыт бирдиги ичинде өтүлгөн физикалык 

чондук. 

c) Кыймылдын траекториясынын узундугу.  

d) Кыймылдагы нерсенин баштапкы абалы 

менен акыркы абалын туташтырган түз сызык. 

5. Убакыт бирдиги ичинде өтүлгөн физикалык 

чондук эмне деп аталат. 

a) ылдамдык 

b) ылдамдануу 

c) которулуш 

d) жол  

6. Суу куюлган идиште муздун сыныгы сүзүп 

жүрөт. Муз эрип кеткен сон суунун денгээли 

a) өзгөрбөйт 

b) көтөрүлөт 

c) төмөндөйт 

d) башында көтөрүлөт, андан соң төмөндөйт 

7. Идиштин түбүнө жасалган гидростатикалык 

басым … көз каранды. 

a) түбүнүн аянтынан   

b) идиштин формасынан 

c) суюктуктун куюлган бийиктигинен 

d) идиш жасалган материалдан 

8. Нерсе суюктукка чөгөрүлгөн. Салмаксыздык 

абалында нерсени түртүп чыгаруу күчү 

a) өсөт 

b) азаят 

c) нөлгө барабар 

d) азайат, анан өсөт 

9. Термометр куралы менен кайсы чондукту 

өлчөй алабыз? 

a) салмак 

b) температура 

c) жылуулук саны 

d) узундук 

10. Өтүлгөн жолду кайсы тамга менен 

белгилейбиз?. 

a) S 

b) C 

c) A 

d) h 

Тышкы көз караштан алганда, топтук тестирлөө 

ыкмасынын олуттуу кемчилиги, окуучулардын каты-

шуусу жана алган баалары журналга же компьютерге 

жазылбайт. Бирок, бул жерде башкы нерсе – өзүн-

өзү сыйлоо: ар бир окуучу өзүнүн баасын жана 

жолдошторунун баасын билет, ал өзүнүн катасы 

үчүн өзүн айыптай алат же жалпы жеңишке кошкон 

салымы үчүн өзүн мактай алат. Натыйжада 

окуучулардын физика сабагына болгон кызыгуусу 

байкаларлык жогорулайт. 

Учурда мектеп программасында физика предме-

тинин сааттары кыскарып кеткендиктен жогорудагы-

ларды физика предмети боюнча класстан тышкаркы 

иштерди уюштурууга колдонсода болот. 

Жогорудагы берилген бир канча ыкмаларды 

пайдаланып сабакты кызыктуу өтүүгө жана 

убакытты үнөмдөгө болот. Негизинен жаш 

окутуучуларга сунушталат. Окуучулар менен 

барлашууга, пикир алмашууга жана аларды жа-

кындан билүүгө азда болсо салым кошот. Албетте, 

программадан сырткары эмес жана темадан, негизги 

түшүнүктөрдөн алыстабай.  

